
CELSISSIME PRINCEPS.

SI , nondum maximis exemplis declaratum fuisset 
Summorum in Republica Yirorum felicitatem 

ad publica gaudia pertinere, haec profectó T U A  
P R IN C E P S  C E L S IS S IM E , prima in Regno nostro 
Dignitas luculentissime id testaretur. Tanta enim 
T U U M  hunc in Gnesnensem Cathedram ascensum 
omnium ordinum , omniumque populorum est con- 
secuta laetit ia , ut videri facile possit, in hac T U A  
ad supremam in Regno Sedem E vectio n e, sum- 
mam votorum Gentis nostrae collocatam fuisse. 
Tantis omnes adprimum auspicatissimi T U I Ascen- 
sus nuntium incessere laetitiis* tam effusis opta- 
tissimam hanc famam excepere plausibus , ut hic 
omnium sensus appareret, ad Patriae nimirum post 
tot non ita pridem damna 3 cladesque respirantis ,  
atque reflorescentis j plurima jam ope Sereiiissimi

S T A M B L A I  A U G U S T ! RegisSlostri illustria edi- 
ta argu m en ta , ad adstruendam beatioris jam sub 
tanto REG E saeculi fidem , hoc tandem desidera- 
tum fuisse , ut T U  potissimum * 8c Ecclesiae , Sc 
Senatiisj6c R egni in Polon: P R IN C E P S  declararere.

N ec mirum fuit 3 quamvis esset omnibus 
bonis gratissimum , quod proximis R egni Comi- 
tiis in agendis optimo R e g i pro collato hoc T IB I 
honore gratiis,tam incredibilis fuerit omnium con
sensus Ordinum , quodque mirifica laudum con- 
spiratione omnes hoc Sapientissimi P R IN C IP IS  ju- 
dicium celebraverint. Intelligebant nempe , quan- 
tum  ad sua immortalia in hoc Regnum  promerita 
Optimus R E X  fe l ic iT U A  ista in P R IM A T E M  R e
gni cooptatione cumulum addidisset: nec vere- 
bantur , cum amplissimum hoc illius in Patriam 
beneficium, ejusdem Pattiae nomine exquisitissima 
gratiarum actione prosequerentur, ne F R  A T R IS  po- 
tius favorem , quam justissimi R E G IS  in T E  de- 
Jigendo aequitatem viderentur extollere. N im i- 
lu m  T u a  incomparabili virtute effectum e s t , ut 
cum PR IM A S R egni renuntiatus esses5 publicae hoc 
•fełiritati datum esse, omnes certissime judicarent: 
neminique prorsus fuerit dubium , quin Sapien- 
tissimus R E X ? cum T E  primae in Regno Sedi --antis 
&  naturae, & ingenii, & Sanctitatis decoribus cumu- 
latum admoveret^non magis Se T U U M  in dignita- 
tis TUAE^ufFragatione F R A T R E M  , quam R egni 
nostri ,Patriaeq; ‘P A R E N T E M  declaraverit. Et hic 
cjuidem de T E  P R IN C E P S C E L SISS IM E >deq; T U A  
in R e gn i P R IM A T E M  solenni Jnauguratione 
£ensus omnium , hoc P olo n ia  conspirantis , hoc

gentium genti Polonae foederatarum 3 unum atque 
commune jiu iic ium , quam verum sit,.  quamque? 
in eo-nihil fortunae T U A E r sed, virtuti , nihil affó-' 
ctibus nosfcris , sed aequitati, nihil denique pri- 
■vatis rationibus., sed publicis tribuatur : quam 
praeterea R e lig io m , R egni felicitati , saeculi nc- 
stri gloriae, T U O  honore consultum fuerit;. utinamt 
tanta ingenii v i  polleamus , ut id pro reńdigni- 
tate enarrare saltem , si non exornare dicendo no- 
his liceat. Id aertc conantibus dabis veniam P R IN - 
CEPS C E LSISSIM E , cum praesertim T U A  parsum- 
mo honori bonitas in eam spem nos e r ig a t , fore ,  
ut pietatem erga T E  nostram , non nostrarum , in. 
dicendo virium  tenuitate metiąre; sed sddictis- 
sima nostra T I B I , T U A E Q p E  Dignitatis studi- 
osissima voluntate.

Soleo saepe ante oculosponere summos quos- 
vis exterarum Gentium M agistratus, sublimia 
a potentissimis Regibus conferri solita muniorum 
subsellia , Sc Regum  majestati proxima, quibus- 
que fortunam populorum commissam d ice re s , 
M inisteria3 nihil tamen nec ad gloriam illustrius, 
nec ad merendum de genere humano uberius, 
nec ad prudentiae in gubernando comparandam 
famam accommodatius complecti; quam prima in 
R egn o  nostro Archi-Praesulis Gnesnensis Sedes 
complectitur. N am ,ut omittam, non eam esse hujus 
Dignitatis rationem 5,ac earum , quae ab externis 
plerumque Principibus confernntur-3 quarumque 
crrnamenta, & jura pro eorundem ipsorum Prin- 
cipum vel augentur , v e l  minuuntur arbitrio : ut 
non commemorem Primatum Nostrorum Sedem

non temeraria aliqua , sed consultissima, ea que 
vetustissima Majorum nostrorum lege  , Oecume- 
nicorum Conciliorum , Summorum Pontificum 
gravissimis Sanctionibus, ad eam , in qua nunc 
e s t , amplitudinem evectam esse: ut praeteream 
innumerabilia Primatum in R egno nóstro prm * 
legia j  quibus antiquissimi, iidemque pace 8c bello 
celeberrimi -Reges elaborasse videntur 3 ut nihil 
i n  R egno Prima te R egni augustius conspicere- 
tur i illud certe silentio praeterire non possum 3 
Gnesnensem Archi-Praesulem uno minorem R ege  
esse , quemque Regem Numen Supremum Polo* 
niae destinaverit , suo ante omnes ore declarare., 
atque ita suo quasioraculo deciaratum Diademate 
in sign ire ; Ulum esse , qui tunc Cives Principi , 
Principem Civibus , hos fidei & obsequii, Jilum 
paterni erga Rempublicam amoris Sacramento 
co n so ciet; Jllum esse , qui ita cum R e g e  , Ma* 
jestatem quodammodo , & Reipublicae curas di- 
v i d a t ; ut id in Com itiis , in consessibus publi- 
cjs 3 in eodem R ege  adeundo, praecipuis & sin- 

* gularibus , quaeque Uni ipsi tribuuntur , honoris 
tęstimoniis sit conspicuum: qui denique uti pro 
R e g e  primus Princeps Regnum  , ita pro Summo 
Christianae Reipublicae Moderatore R egni Eccle.- 
siam siistentet  ̂ &  gubernet. Quod vero omnium 
ornamentorum caput e s t , quod nullis in Jmperiis, 
ulla minor Regibus potestas sperare audeat, quum 
Rempublicam morte R egis  semper Civibus luctu- 
osa consternari contingit , unum esse Gnesnen
sem Archi-Praesulem , qui illius orbatae tutelam 
jcapessat,  Regnique inter yarias factlonum, turba?

rumque procellas flućtuantis , teneat Gubernacula.
Quod si tam siiblime Archi-Pr^esulum Gne- 

snensium dignitatis culmen s i t , si nullus eśt ultra 
łionos , quem effusa R egum  liberalitas conferre 
possit m erentibus3 nec amplior ullus Magistratus, 
in quo quisquam sublimius 5*Salubriusque de Pa
tria  mereri ipossit; jam pronum est in te ll ig e re ,  
qualem eura esse oporteat 3 qui tńnto honori non 
impar sit &  ornando , & sustinendo ; quantam 
necesse sit esse sapien.tiam , qua gravissimae Re-* 
gum  nostrorum Reipublicae curae fulciantur: quan^ 
tam Religionem  , cui Polonae Ecclesiae, rerumque 
diyiparum Sanctitas innitatur : quantam dexteri- 
tatem in, agendo 5 in providendo prudentiam , in 
consulendo solertiam 5 in conficiendo felicitatem, 
in qua afflictis aliquando R e gn i temporibus spes 
cmniś salutis collocari tuto possit : quantam de- 
mique apiid siios^ apud exteros Principes aucto- 
ritatem , in  qua habeant divisi Ciyes , quo pos- 
sint in unitatem redire  ̂ inyeniant e x t e r i , quo 
eorum in Rempublicam machinatio , d eb ilita ri,  
frangique possit.

His vero tam illustribus Virum  praeditum 
dotibus > nemo poterat cogitatione efFormare , quin 
statim T U  P R IN C B P S  C E LSISSIM E  Uli occurre- 
res. T U A  diyina mens ad summa quaeque progenita 
pignus erat certissim um ,  ut quamvis a Primate 
R e g n i summa quaeque expectentur i a T E  omnia 
saeculo nostro polłicerentur omnes , nec dubita- 
rent , quin Tu expectationem omnium non aequa- 
turus modo 3 sed etiam superaturus esses. Itaque 
prius T E  excelso isti F astig io , publica omniujn

vóta d estinaverunt, quam illud conscendisses: 
gloriaeque T U A E  haec summa f u i t , quod ad pri- 
mam in Regno Cathedram , cui illustrandae unus 
virtutibus T U IS  par fu ist i,  a Principe nostro pu- 
blicis desideriis obtemperante , sed ab eo poene 
jam ultim o fuisses nominatusr

T U  duntaxat unus fuisti ,. qui a tot digni- 
tatis T U A E  Suffiragatoribus dissentires. N ovim u s, 
quam longa fuerit , & eidem P R IN C IP I ,  & gra-  
vissimo ejus Consilio cum modestia T U A  pugna : 
eum Jlle contenderet, ne summam de Patria me- 
rendi opportunitatem dedignareris; T U  veró com- 
m u n em T IB I cum JlhistribusjSanctissimisque Viris 
sentiendi rationem opponeres , ut summos quos« 
vis Honores -mereri quam capessere 9 illis g e -  
rendis parąs esse* quam eos am bire, malint. C e-  
dendum tamen fu e r a t , non jam R egis  optimi y 
sed flagrantissimis Civium desideriis : cedendum 
Patriae invitanti , quae ita T IB I  , quidquid sum- 
mum in honore habebat , o b tu lit ; ut videreris 
ejus felicitati officere, si recusasses. An enim 
poteramus aliter de T U A  in R egn i Primatem ele- 
ctione cogitare ? cum identidem , quanta hacte- 
nus jam pro Patriae nostrae splendore S en ato r,  

•jam pro Ecclesiae ampiificandis ornamentis Prae- 
sul gesseris , cogitaremus ? cum cogitaremus , 
quam nos prima i Ha a R e g io  T U O  genere , a b 
optima educa tione pet ita olira auguria, non modo 
non fefełlissent , sed etiam rebus T U I S  gestis fu - 
issent superata.

Nim irum  talis esse debebas 5 s i , prout fe -  
cisti , immortalis olim V iri Parentis T u i CasteJU

lani Cracoviensis sustinendam T IB I  esse , tuen- 
damque haereditate quodammodo ;acceptam g lo -  
r ia m , judicares. Qui quidem V i t ,  cum nominis 
sui 3. ctfm suae Fortitudinis maximis dignae Rero- 
ibus, cum rerum gestarum fama Europam omnem 
implevisset ; tantum attulit decoris claritudini 
T u i Generis , ąuantum ad summa quaeque Orbis 
Jmperia capessenda., <ci a Nobiłitate peterentur, 
desiderari posset. Talis tantusque :esse debebas, 

'•editus Matre C Z A R T O R Y S C I A  ,  tot naturae ani- 
mique excBlshi>rnata dotibus, ut in ea gens Polona 
h a b e re t , quod desumptis £x omni antiquitate ce- 
lebratlssim is'vlrtute,& sapientiaiFoeminis , merito 

'posset opponere , nec yinceretur. iRegło quod 
augustius propemodum est , Jagellonum orta Ge- 
nere , ad hoc divinitus Regno huic concessa esse 
dici poterat^ ut ingentia illa Jagellonicae Domus in 
hatic gentem promerita , admirandis virtutis suae 
exemplis revocaret, 8ceo tandem cumulayisse vide- 
re tu r, quod caeteros inter dignos tanto genere l i -  
beros edito SER E N 1SSIM O  F R A T R E  T U O  , T E  
tanquam felicitatis nostrae complementum genu- 

-erit. Haec talls Parem, cum quasi divinaret 3 quan- 
-tum in T E  Patriae Yirum  educatura e ss e t , in id 
.& domestica suae virtutis e x e m p la , & recondi- 
“tioris,quam  a foemina Pnincipe^postulandum e r a t ,  
sapientiae suae i nsti tuta rontu l i t , ut nihil inm ori- 
bus T U IS  esset., quod non R egio  GenerŁ, votisque 
tantae M a tm  responderet, utque ad excelsam in
dolem  T U A M  & institutionis maternae., i&.pateir- 
norum exemplorum adminiculo a c c e d e n t e p a r  
summis rebus gerendis-jSc Honoribus administrandis 
.esses. A d

A d id vero quantum praeterea TIB I profuit,
• exteras perlustrasse gentes , atque Romam , illud * 

Christiani orbis caput adiisse ! Quis autem non 
cum maxima T U A  laude com m em oret, quanto- 
p e r e T U A  ibi a g e n d i, vivendique ratione Nomen 
Polcnum  illustraveris ? quam in illa prodigiorum 
omnis generis plena urbe , cum multa T IB I  ad- 
miranda occurrerent, noi* minus T U  illi jam tum 
eximia morum indole , ingeniique praestantia ad- 
mirationi fueris ? Quidquid profecto ibi aiiimad- 
verti a Viro , in usus Patriae vitam censecraturo, 
v e l  a Sapientissimo olim 'futuro Antistite sciri 
oportuit 5 id omne & animadvertere , &  condi- 
s c e r e ,  maximae T IB I  yoluptati fuit. Qiio factum 
est , ut tanto majoribus instructus praesidiis , redux 
longe splendidius Patriae T U A E  lumen affulseris. 
R ediisti  certe auctis etiam in immensum illis 
praestantissimae mentis bonis , quae a Sanctissima 
educat-ione hauseras. Ab ilia namque 3 ab illa 
pótissimum fluxere in animum TU U M  praeclari 
i l l i  de Deo , de Patria, de justo honestoque, sem- 
per utilitati praeferendo ? sensus: ad quos T U  cum 
ab ineuente aetate vitam e x ig a s , eorum duetu pu- 

' blice T E  privatimque g e r a s , eam vivendo attin- 
gis laudem ; ut & preesenti saeculo ornamento sis, 
&  nihil ab incorrupto posteritatis judicio refor- 
mides. Inde profluxere illae praeclarissimae Vir~ 
tutes , illa in Deum , qua nihil in vita habes an~ 
tiquius ,P ietas, illa Sapientia 5 illa in P^triam Ca
ritas 9 illa humanissima in omnes Bonitas 3 illae 
inquam omnes animi T U I  praecelsae dotes , quae 
<juanto sunt rariora ictatis hujus decora * tanto

plus

plus T I B I  a nobis studii & venerationis vendi- 
cant.

Nam  quid T IB I est religione , quid Divini 
«cmminis cultu ab ineunte aetate sanctius , aut 
magis expetendum? cum omnia ad eundem cul* 
tum pertinentia ma^imo T IB I in pretio jam inde- 
a teneris annis semper fuerint ? cum abjecta am- 
plissima ad summa quaeque in Regno perveni- 
endi spe , quam clarissimi Natales , poteńtissima 
cognatio certiorem etiam faciebat, nomen Eccle- 
siastico Ordini dedisses , Divinoque T E  cultui ar- 
ctius eum in modum addixisses£ Id certe mi
nus admirabile fu isset, si eandem spem cui 

' nuntium remiseras 3 Tecum ad Ecclesiam trans- 
tu lisses; Sed nimirum quanto id frequentius 
dolemus in a liis , tanto id a TE longe alienum 
fuisse , magis sumus admirati. Non enim ver- 
bis duntaxat , sed re ipsa animum omni honore 
altiorem demonstrasti,, cum , ut jam in n u i, nec 
satis unquam praedicare potero, ad Ecclesiae di- 
gnitates , ad hunc ipsum , quem hactenus gessi- 
sti Episcopatum Piocensem urgentissimis cohor- 
tationibus cogendus fueris 9 nec aliter cogi pos- 
ses , nisi constaret jam inter omnes , & ne T IB I  
quoque parcissimo T U A R U M  laudum aestimatori 
dubitare jam l ic e r e t , ut illum non respueres , 
minus longe T U A  interfuissę 3 quam Patria, quam 
Ecclesiae. Atque in eo hactenus administrando a * 
quam longo intervallo etiam Sanctiorum Anti- 
stitum conatum , & expectationem post T E  reli- 
q u is t i ! Auctus ubique Templorum nitor$ mores 
in Clero ad Sanctissimas Ecclesias le g e s ,  ad pri*

scorum imitationem temporum efform ati; Divini 
V erbi łonge utilius populis praedięandi gravitas, 
&  exacta ad dignitatem tanti Ministerii solid i- 
tas , atque puritas restituta , Animi mortalium 
per Dioecesim Paterno T U O  instituto , atque mo- 
nitis ad inopes miserosąue sublevandos , ubiąue 
e r e c t i , & e x c ita t i; Adorandi Numinis per Ec- 
clesias praescripta sibi serie succedentes invecta 
p ietas, eximius ubique in Cultu Divino peragendo 
ordo , & maxima T U IS  edictis eidem cultui red- 
dita veneratio; Diligentissimus in constituendis 
Ecclesiarum Rectoribus delećtus 5 Rectoresque ipsi 
tales ubique 3 quales ad summam in deligendo 
curam commendandam esse poterant. Hi sunt fe- 
lices T U O R U M  P R 1N CEPS CELSISSIM E cona- 
tuum fructus , hsec Pastoralis, &  Paternae yigilan- 
tiae Dioecesi Plocensi impressa vestigia , quae 
durabuntj, quamdiu Religiom* pietatique suus apud 
homines extabit honos.

Quod si haec tanta solicitudo unius Episco- 
patus Plocensis curis terminaretur, si illam tam 
operosam , tamque efiicacem extitisse T U A  unica 
laus fuisset, satis id esset ad commendationem 
T U I  Nominis immortalem, A t vero cum Antistes 
Plocensis ea e g e r is , ad quae efficienda v ix  tota, 
atque indiyisa solertis hominis sufficeret diligen- 
tia , quis non miretur T E  praeterea molem tot 
gravissimorum negotiorum sustinuisse , atque 
etiamnum ita sustinere 5 ut non curas dividere la** 
feoriosissimas inter s in gu la , sed T E  totum uni- 
cuique tradidisse yideare > utque dubium prope- 
mjodum re liq u eris , gloriosiu$ne fuerit T E  ingentl

a n i m o ,

a n im o , quin tot tanti momenti negotia susci- 
peres, non fuisse cunctatum , an cum summa 
laude łgerere , postquam susćeperis. T U  tamen 
ad solicitudinem tam multiplicem , tot difficul- 
tatibus redundantem, tanquam parum esset in- 
vigiłare Plocensi E cclesiae , insudare Senatoriis 
functionibus , publicam educationem T U IS  por- 
tare hum eris, tutelam insuper , 8t gubernacula 
Cracoviensis Ecclesiae ad gravissima alia T U  A 
munia adjungi T IB I  non es dedignatus. Et cum 
in omnibus aliis vel Ecclesiae , ve l Patriae obse- 
quiis hanc justissimam retuleris laudem , ut T E  
in illis immemorem propemodum T U I ,  publici 
duntaxat Ecclesiae, Patriaeque boni memorem ju- 
dicarem us, in hac afflictissimae Cracoviensium 
Ecclesiae suscepta gubernatione nihil aliud e g i-  
sti 9 quam ut tam sublime de T E  confirmares 
judicium. Evenit d ein de: quod nemo eventurum 
esse dubitare recte poterat, ut excelsa .Magni 
T U I  Animi co g itan d i, agendique ratione penitius 
perspecta , hanc ab ipsa etiam invidia confessi- 
onem exprimeres , T E  hoc tali facto aliud nihil, 
praeterquam eidem Ecclesiae tranquillitatem , &  
decus , T IB I  vero ampliorem de Religione me- 
rendi facultatem , & ingentem laboris accessionem 
quaesivisse. .

Laborem in n u i, cujus in T E  assiduitatem 
constantiamque , qui observaverit , jam desinet 
adm irari, his omnibus , quae divisa vel diligen- 

'tissimorum gravarent hum eros, T E  unum tam 
laudabiliter, cumulateque sufficere. Nimirum haec 
est illa in exequendis maximi momenti negoti-

ortint curis assiduitas , qua f i t , ut raro aliąuid 
T U I S  ćommodis ,*TUA.E rem issioni, T U A E Q U E  
quieti temporis largiaris , raro T IB I ipsi vivas, 
sed Patriae , sed Ecclesiae, T U U M  omne temfms 
impertiare. Quąnquam, cum Ecclesiae , cum Rei-* 
publicae eum in modum vitam impendas , eo cer- 
tius T IB I  , T U A E Q U E  immortali vivis gloriae. 
Evenit quidem , ut multi a l i i , sui muneris initio, 
magna quaeque ingenti cum labore m oliantur, 
sed qui in iis reb u s, quas laudatissime inchoa^ 
r u n t , non tandem diuturni laboris frangantur 
taedio , sunt paucissimi. Quo admirabilior T U A  
P R IN C E P S  C E LSISSIM E invicta in summis rebus 
pertractandis constantia , tamque assiduus labor* 
ut labore re f ic i , ac reparari quodammodo credi 
possis.

Sed quantumvis id in Viro P R IN C IP E  ma- 
jus v id e a tu r , quam ut satis enarrari possit, in 
T E  tamen ut minime sit iiicredibile , T U A  in 
Deum pietate , in Patriam caritate, T U A  in- 
comparabili sapientia efficitur. Nam pietate in 
D e u m , & caritate in Patriam ,  omnes T U I  le- 
niuntur labores , Sapientia vero duce icl conse- 
queris,  ut circa id duntaxat infatigabiles illae . 
T U A E  occupationes ye rsen tu r , quod R eligioni 
augendae maxime idoneum , quod Reipublicae 
longe utilissimum esse yerissime possis praedicare. 
Etenim cum Sapientiam T U A M  nomino , illam 
^ntelligo , quae Viro P R I N C I P E ,  quae integer- 
j-imo Archi - P raesu le , quae gravissimo Polonji 

Senatus DUCE , id est qu« T E  ipso sit dignissima. 
Hujus clarissima i^structus l u c e ,  nihil e s t ,  quod

ąuidem ad Religionem  summo in honore haben* 
dam j  tuendamque pertineat, quod ignores , nihil, 

- quod ad Patriae felicitatem stabiliendam faciat* 
quod non perspectissimum habeas. Hinc T IB I  
est illa ingenii praestantis excelsitas 9 illa  mentis 
am plitudo, qua efficitur, nihil ut poene incogni- 
tum  T IB I  sit , ut de omnibus , non secus ac 
peritissimi quique, judices. Quibus plurimum re
bus intersit magna florere imperia j quibus flo- 
rentem eorum statum in fr in g i , ac ad interitum 
yergere  neęesse sit ; quae administrandarum re
rum publicarum , reddendae justitiae , legum  fe- 
rendarum Magistratuum creandorum optimae 
rationes, quae vicinarum Nationum indoles, ea- 
r u m . origo , incrementum , quae causae partae por 
tentiae , & abstrusa tuendae dominationis arcana; 
cjuae, quod nostram Rempublicam a tt in e t , in 
earum amicitia , foederibusque ineundis utilitas, 
salubriorque genti nostrae d e le ctu s , quae jura 
pacis ac belli , quae publicorum censuum & in- 
dicendorum , &  percipiendorum administrando- 
rumque viae ; quae forma Judiciorum aequitati 
utilitatique propior, quis commercii modus, quid 
consilii in subitis , difficillimisque rebus capien- 
dum , quid iisdem ęonsiliis * quid tem p ori, quid 
fortunae tribuendum, nemini singula ista notiora 
s u n t , quam T IB I omnia, nec possunt horum 
ompium etiam peritissimi sine summa admira- 
tione de iis T e  disserentem audire.

An vero minus est illustre& Sapientiae T U A E , 
&  summi judicii argum entum , quod quemadmo- 
dum bonis artibus florescece r e g n a ,  bona Juveu-

tutis educatiońe stare potissimum Respublicas in  
comperto hab es, non alienum a T U IS  amplis- 
simis ornamentis esse duxeris , ut 8c rei literariae 
in Polonia maximo esses praesidio 5 & instituti- 
onem publicam Juventutis in sinu ąuodammodo 
T U O  ferres , dignamque T U A  praecipua vigilan- 
tia judicares ? Qiiidni autem eura in modum jur 
dicares* cum inter caetera summorum yirorum  
exem p laS E R E N ISSIM O  R E G I Nostro F ratr iT U O  
hanc eandem solicitudinem maxime cordi esse, 
dignamque , quam ille  suis aliis immortalibus 
fortunandi R e gn i conatibus adjungeret , animad- 
verteres ? Eum ergo im itar i , Paterni ejus erga 
Rempublicam in hoc animi consortem esse , quan- 
topere existimationi , & vsrae T U A E  gloriae eon? 
gruebat ? Extollant igitur alii aliorum singula- 
rem in rebus pro Patria gestis claritudinem, prae- 
dicent , si ita placet , funestas. generi hu mano 
victorias Sctriumphos, enumerent deletas multa 
cum hominum strage urbes, prolatos longe im- 
periorum fines , quanto T U  P R IN C E P S C E L SIS - 
SIM E apud opcime sentientes in ornanda Patria 
sapientior 5 quod solicitudinis T U A E  , T U IQ U E  
Muneris esse volueris , ut quam optimos , atque 
a rebus utilissimis quam instructissimos Respu- 
blica C ives h a b e a t: T U U M  igitur est 3 quod iis 
artibus , iisque disciplinis quae ad. florentem Pa- 
triae statum desiderari possunt, Juvenes perpo- 
liantur. T U A  yigilantia i lli  , quid P R I N C I P I ,  
quid Patriae , quid Parentibus 3 quid amicis , quid 
domesticis debeant, im buuntur, T U O  munere 
boni Cives ? integri Judices,  graves Consiliarii,

clari futuri Senatores , strenui Milites 3 Patrlae 
adolescunt 3 & cum plerique alii praesenti re- 
gnorum bono prospiciant, T U  P R IN C E P S  ejus 
Consilii , quod Soboli Polonae instituendae invi- 
g i i a t , nec honore magis , quam laboris assidui- 
tate P R IN C E P S  , futura R egn i hujus fellcitati 
consulis , idque consequeris , ut non m in usT IB I 
commodorum praesens aetas re fe ra t , quam sera 
posteritas relatura sit in acceptis.

Atque in adjumentis bujus istius publicae 
educationis , ut quam uberrimos fructus afFerat,  
adhibendis j  quanta solertia , quanta T U A  efFul- 
get Sapientia i Certe Academia Cracoviensis,  
dunr suus literis constabit honos* perenne erit 
T U A E  istius laudis monumentum. An enim po~ 
terat T U A E  Divinae menti nihil non sublime 
in rebus gerendis cogitanti non occurrere , ut 
clarissimum illud quondam Poloniae lumen , fer- 
tilissimumque tot ingeniorum Seminarium pristino 
suo decori restitueres , atque in hoc uno litera- , 
rum domicilio omnibus bonis artibus , humani- 
oribusque disciplinis spiritum quodammodo3 ac v i-  
tam redonares i Quid autem est , quod in ejus- 
dem Academiae splendore restaurando praetermi* 
seris^ quisum ptus, quibus ad illius yeterem re  ̂
stituendam gloriam  peperceris ? Possem comme- 
morare , quod praestantissima ingenia ad litera- 
riae rei in eadem Academia incrementum libe- 
ralitate T U A  ab exteris evocaveris , enumerarem 
rplurimas artes 9 ac Scientias, quas generi hu- 
mano utilisśim as, infausta temporum yicissi- 
tudo apud nostrates penitus obliteravit, T U A  mu-

mficentia ita illuc revocatas esse , ut jam etiam 
ad exterorum ibi invidiam reflorescant, ubi v ix  
nomen earum noscebatur; Extollerem , detrimen- 
tis , quae non ita pridem in illo bonorum Craco- 
viensis Ecclesiae naufragio Academia quoque fe<* 
cerat T E  liberalissime ivhse o b v ia m ; Praedl* 
carem denique T E  in haec singula ingentem TU-* 
O R U M  redituum partem , totumque i l lu m , qui 
T IB I  ex vicaria Episcopatus Cracoviensis admi- 
nistratione debebatur, munificentissime contulisse. 
Sed nimirum versor in re jam apud omnes ce- 
lebratissima , atque ampliore , quam ut non modo 
m e a ,  sed cujusquam eloquentissimi oratione exor- 
nari possit. Satis e s t , si hoc saltim innuam T E  
tantis in Academiam Cracoviensem T U IS  pro- 
meritis consecutum esse , ut T E  illa , non modo 
restauratorem , sed Parentem , sed Conditorem 
s u u m , non secus, ac illum  R egum  nostrorum 
optimum , cum quo maternum. T IB I  genus com- 
mune est., suspiciat, &  suis aeternet annalibus.

N ec vero solius Academiae ,Cracóviensis fini- 
bus T U A  liberalitas, T U A Q U E  bonitas contine- 
tur. Quisquamne e s t ,  qui eruditione aliqua, li* 
terisque inclaruerit, qui non hoc potissimum No- 
mine T IB I  acceptior, T U ISQ U E  beneficiis di* 
gnior esse videatur ? Et hoc quidem ad cumu- 
lum  summae T U A E  glori«e pertinebat, ut opti- 
mo R E G I N ostro , in l i te r is , literatisque Yiris 
fovendis primo & maximo adjumento esses. Nam 
e x  omni antiquitate nulli eran t, quod sc iam , 
P rin cip es, qui impensius l iteratis , literariaeque 
r e i  faverent ? nisi iidem essent &  b e l lo , & pace

sum m i, dignigue , qul earundem Jiterarufn , qiiaś 
fovebant , monumentis aeternae posterorum me- 
moriae consecrarentur*- Poteris T U  P R IN C E P S  
C E L S ISS IM E  5 hoc idem jure optimo T IB I  pol- 
łiceri. Quae enimvero res posterorum praedica- 
tione dignior , quam floruisse PRINCIPEM ., cui 
non alius divitiarum usus carior fuerit , quam 
ut bonitatis, & liberalitatis essent instrumen- 
tum ? quique non aliam in summa fortuna feli- 
eitatem senser.it, nisi quod eandem fortunam in 
exornanda Patria , in literis protegendis, in mi* 
seris sublevandis experiretur? Quale vero id ipsum 
e s t ,  quod scismus eas T E  divitias in tam prae- 
claros liberałitatis usus co n vertere , quas super- 
fiuis sumptibus , vanitati , & Iuxui , quem T IB I  
penitus interdixisti , soles subtrahere i Ea quippe 
T E  esse in omni vita , cultuque moderatione eon- 
sp ic im us, tam ab omni fastu'9 atque ostentati- 
one , &  pompa insolenti alienum , ut singularis 
T U A  hasc modestia quanto cum ampliore & for
tuna T U A  , & dignitate 3 8c yirtute conjuncta 
est , tanto sit aequis rerum aestimatoribus ad~ 
mirabilior. Non magnum quippe existimas exte- 
rioribus istis fluxis, 8c perituris decoribus admi- 
rationi esse vana m irantibus, sed yeris humani 
animi bonis, inquae nihil fortunae3 tetnporibus- 
que l i c e a t , verae T U A E  magnitudinis, 8c gloriae 
es securus.

Bonae ergo illae artes, quae T U A  munifi- 
centia vigent , non T E  ab externis ullis ornamen- 
tis ,  non a fortunae, quantumvis magnis mune- 
ribus 5 sed a longe praestantioribus animi T U I  
d m ti is  commendabunt. T E  R e lig io n e , T E  sapi*

entia , T E  fortitudine animi ,  T E  flagranti in 
Patriam Caritate , aequasse in hoc laudis gen ere  
v e l  praestantissimos,celebrabunt. N ec metuen* 
dum erit , pe T U IS  maximis in easdem prome- 
ritis suspectior posteritati sit earum praedicatio, 
cum  T U  jnagnitudine, ac simul veritate TUĄ-* 
R U M  laudum jam fingendi facultatem supera- 
veris, U t yero  8c praesens, & ventura aetas T E  
m axim um  saeculi nostri lumen suspiciat, ita ni* 
h il  ad id fortuna opus habes , ut ne su mmi qui~ 
dem honoris quidquam T I B I  aliud , quam exi- 
miae T u a e  virtutis proferendae ampliorem cam* 
pum suppe^itept.

Quamobrem cum tam incredibili Sapientia 5 
tanta animi magnitudine omnibus honoribus altl- 
*>re, tam singulari in Patriam Caritate , tanto 
Studio , &  tot praeelaris a natura , & ab ingenlo 
ad eam illustrandam , defendendamque adjumen- 
t i s ,  tanta virtute , aequitate , vigilantia ,  in la- 
bore copstantia , in omni fortuna aequanimitate 
instructus , primum hoc a REG E conscendas in 
R egn o npstro fastigium ; capis T U  equidem tan- 
tum ejusdem istius virtutis praemium , quantum 
T ix  cujusquam m en s, aut cogitatio capere possit;' 
Inde tamen plus propemodum in Ecclesiam , in 
R e m p u b lica m , in Senatum , in Equestrem Or* 
d inem , in R e g n i Proyincias, praesidii,firmamenti, 
fe lic itatis,  8c gloriae , quam ornamanti in T E  
redundavit. Quid enim est in quo magis de sum* 
ma R e g n i  Nostri felicitate % tranquillitate , ac 
integritate agatur, quam ut D m nitu s  f i l i  inte- 
gerrimus , Sanctissimus ,  Patriae amantissimus ,  ' 
iacceptissirgus R e g ib u s ,  studiosissimus Religio#

l i i s , id est T U I  simillimus PRIMA.S cont-ingat £ 
A n  vero desunt e x em p la , q u o t , quantisque de- 
trimentis Regno nOstro constiterit , aliquam ex 
istis laudibus , in quibusdam PRIM A.TUM  nostro- 
rum  des^deratam fu isse , cum vel priyatartim sua- 
tu m  rationum amantiores essent , quam Ciyium , 
v e l  suis privatis odiis 3 aut studfis , plus quam 
Caritati Patriae indulgerent , ve l  iiv circumspe- 
ctandis rerum , temporumque oportunitatibus ne« 
cessaria destituti essent providentia ? At enim vero 

'  T E  P R IM A T E  , T E  Primo Regni Nostri PRIN'- 
C IP E  ,  omnium horurn discriminum metu alle- 
yamur. T U  unus e s , cui omnium tanto muneri 
necessariarum Jaudum concentus tam admirabilis 
Jnsit , ut nova haec T U  A dignitas , quam Divi$, 
hominibusque plaudentibus auspicaris , signum ad 
pptime de Patria nostra sperandum sublatum omni*- 
jbus esse y id e atu r , utque omnes crebris hoc usur- 
pent sermonibus j hac dignitate T I 8 I  uni solicitu- 
dinem grayiorem , nostrae vero Reipublicae* opti- 
jno R e g i  nostro securitatem majorem accessisse.

|taque 3 ut quondam referente T u llio  a prae- 
stanti quopiam Romano Senatore , magnae superis 
gratiae habebantur, quod in Republica Rómana 
Africanus i l le  Scipio natus e ss e t , propterea, q-uod 
non esset dubium , ibi summum orbis ter r a rum 
Jmperium futurum fuisse , ubi ille nasceretur., 
&  viveret, ita a nobis immortales supremo N um ini 
gratiae sunt habendae , quod T E  P R IN C E P S  C E L -  
SISSIM E in nostra Republica primum naści, de- 
in d e  ad supremum istud R egni culmen sublevare 
voiuerit. Nam si est in fatis 3 si est ab hoc ipso 
Diyino Numine constitutum , ut haec eadem, R es-

C z  , pu-

http://rcin.org.pl



pub|&$ post sua d etfim e n ta , 8t c lades 3 non modo' 
resairgat fortunatior, verum  etiam ad summa quae- 
que perveniat3 foederibus potentissimorum R egum  
ambiatur , terrori sit hostibus su is , mereris P R IN - 
C E P S  CELSISSIM E , ut id T E  consiliorum Sere- 
nissimł R E G IS  Nostri primario adjutore, T E  No- 
stro P R IM A T E  eyenturum esse Patriae Nostrae 
polłiceamur.

Haec spes , hi sunt P-RINCEPS CE LSISSIM E  
de sacra hac T U A  dignitate* uti omnium 3 ita prae- 
cipue Scholarum Piarum sensus, quas T IB I  T U -  
Ó Q U E  honori devotissimas si prout fe c ist i , T U O  
patrocinio tueri 5 T U A  benevolentia protegere , 
?c fulcire pergas , adjunges id ad maxima T U A E  
bonitatis a &  clementiae argumenta.

N ih il  jam superest, nisi u t , qua mox pietate 
supremo N u m in i , quod T E  maximum Coelorum 
munus Patriae nostrae concessęrit 3 agendas esse 
gratias censuimus  ̂ eadem animortm nostrorum 
contentione ab eodem bonorum omnium largUore 
imploremus , ut muneris sui parem aequitati vo- 
torum nostrfcrum diuturnitatem tr ib u at, ut Eccle- 
siae suae, ut Patriae Nostrae i n T U A  incołumitate 
favere velit. Diu Regnum  hoc fortunes , i lli  prae- 
s id io , &  ornamento sis* diu uberrimo fructu labo- 
rum T U O R U M  in implendis amplissimae dignita- 
tis T U A E  muneribus perfruare 3 gere faustus fe- 
lixque P R IM A T E M  , fulgeas diu incolumis Primus 
P R I N C E P S ,  representes summum Ecclesiae Chri- 
stianae Moderatorem. Jllius Legatus. Haec vota 
sunt nostra,tanto quidem ardentiora, quanto sumus 
certiores nos Etclesiae 9 nos Patriae N ostrae, nos 

• fublicae  felicitati precari, quae precamur T IBI,

